AMODAU GWAITH CLERIGION
ABSENOLDEB A THÂL MABWYSIAD
Datblygwyd y darpariaethau ar gyfer absenoldeb a thâl mabwysiad i roi cyfarwyddyd i glerigion ynglŷn â’u hawliau a’r weithdrefn i’w dilyn wrth wneud cais am absenoldeb mabwysiad. Caniateir absenoldeb mabwysiad i sicrhau y gall rhiant newydd gael amser o’r gwaith i ffurfio perthynas glòs â’r plentyn (plant) unwaith y bydd y plentyn yn dechrau byw gyda’r rhiant. Mae absenoldeb a thâl mabwysiad ar gael i unigolion sy’n mabwysiadu neu sy’n un o ddau bartner sy’n mabwysiadu ar y cyd.

Gweithdrefn a Rheolau 
1. I fod yn gymwys am absenoldeb mabwysiad, rhaid i glerigion:

· fod newydd eu paru gan asiantaeth fabwysiadu gymeradwy â phlentyn sydd i’w fabwysiadu
· fod wedi gwasanaethu yng ngweinidogaeth yr Eglwys yng Nghymru yn barhaus am 26 wythnos hyd at yr wythnos pan hysbysir hwy eu bod wedi eu paru â phlentyn i’w fabwysiadu. 

2. Rhaid i glerig a fyn fanteisio ar y darpariaethau hyn hysbysu’r Adran Gyflogau a’r Archddiacon ar y cyfle cyntaf posibl, ac o leiaf 28 diwrnod cyn dechrau’r absenoldeb, o’i f/bwriad i gymryd absenoldeb mabwysiad. Rhaid cynnwys gyda’r hysbysiad dystysgrif gydnabyddedig o leoliad oddi wrth asiantaeth gymeradwy. Adwaenir y dystysgrif hon fel Tystysgrif Baru.

3. Pan fo mabwysiadu ar y cyd rhaid i’r rhieni ddewis pa un ohonynt sydd i fanteisio ar yr absenoldeb a’r tâl mabwysiadu.
4. Dim ond un cyfnod o absenoldeb mabwysiad a ganiateir, hyd yn oed pan fo mwy nag un plentyn yn cael eu mabwysiadu ar yr un pryd.

5.  Cymerir yn ganiataol y bydd clerigion yn dychwelyd at eu dyletswyddau ar derfyn eu habsenoldeb llawn. Os byddant am ddychwelyd cyn i’r tymor llawn ddod i ben, dylent hysbysu’r Adran Gyflogau o leiaf 8 wythnos cyn y dyddiad y bwriedir dychwelyd.

6. Mae gan clerigion yr hawl i ddychwelyd i’r un swydd ar yr un termau ac amodau gwaith ar ddiwedd absenoldeb mabwysiad cyffredin, h.y. 26 wythnos.

7. Mae gan glerigion yr hawl i ddychwelyd i’r un swydd ar yr un termau ac amodau gwaith, os bydd hynny’n ymarferol, ar ddiwedd absenoldeb mabwysiad estynedig (52 wythnos). Oni bydd yn bosibl dychwelyd i’r un swydd, cynigir i’r clerig unrhyw swydd debyg sydd ar gael ac sy’n addas i’w sgiliau a’i b/phrofiad heb i’r termau na’r amodau gwaith fod yn llai ffafriol.

8. Oni all clerigion ddychwelyd i’w gwaith ar ddiwedd y cyfnod llawn o absenoldeb mabwysiad (52 wythnos) oherwydd afiechyd, bydd y gweithdrefnau perthynol i analluogedd clerigion yn dod i rym.

9. Oni bydd clerigion yn dymuno dychwelyd i’w gwaith ar ddiwedd y cyfnod llawn o absenoldeb mabwysiad (52 wythnos), bydd gofyn iddynt hysbysu’r Esgob yn unol â darpariaethau amodau gwaith clerigion.

10. Yn ystod yr absenoldeb mabwysiad gall yr Archddiacon ddod i gysylltiad rhesymol â chlerigion i gynllunio eu dychwelyd i’w gwaith.

Absenoldeb Mabwysiad
Mae gan glerigion sy’n gymwys i gael absenoldeb mabwysiad yr hawl i:

1. 26 wythnos o absenoldeb mabwysiad cyffredin
2. 26 wythnos o absenoldeb ychwanegol, os dymunir.

Tâl yn ystod cyfnodau o Absenoldeb Mabwysiad
Yn ystod cyfnodau o absenoldeb mabwysiad, bydd gan glerigion yr hawl i bob braint gwaith ac eithrio cyflog. Yn ystod absenoldeb mabwysiad, bydd clerigion yn derbyn y tâl a ganlyn: 

1. Wythnosau 1-39 yn gynhwysol – Tâl mabwysiadu statudol (ar hyn o bryd £112.75 yr wythnos)
2. Wythnosau 40-52 yn gynhwysol – di- dâl.
Fe all y bydd cynhaliaeth ariannol ychwanegol ar gael trwy gredydau treth.

Rhywun i Gymryd eich Lle yn ystod Absenoldeb Mabwysiad 

Yn ystod absenoldeb mabwysiad gwneir yr un trefniadau ar gyfer gwasanaethau a gofal bugeiliol â phan fo’r plwyf yn wag.

Gellir cael cyngor ynglŷn â’r darpariaethau hyn oddi wrth:

Yr Adran Adnoddau Dynol

Yr Adran Gyllid

Yr Archddiacon 






